
1. Максаты жана милдеттери
"Кооптуу өндүрүш объекттеринин өнөр жай коопсуздугу жөнүндө" Кыргыз Республикасынын Мыйзамына өзгөртүүлөрдү киргизүү тууралуу Кыргыз Республикасынын мыйзамынын долбоору Кыргыз Республикасынын ченемдик укуктук актыларынын ортосундагы карама-каршылыктарды жоюу жана Кыргыз Республикасынын мыйзамдарын Евразия экономикалык бирлигинин өнөр жай коопсуздугу жаатындагы техникалык регламенттери менен шайкеш келтирүү максатында иштелип чыккан.
2. Баяндоочу бөлүк
Азыркы учурда 1-пункттун 3-пунктчасына  ылайык "Кооптуу өндүрүш объекттеринин өнөр жай коопсуздугу жөнүндө" Кыргыз Республикасынын Мыйзамынын 5-статьясында кооптуу өндүрүш объекттерине туруктуу орнотулган жүк көтөрүүчү механизмдер, эскалаторлор, аркан жолдор, фуникулерлер, өнөр жай багытындагы лифттер пайдаланылган объекттер кирет деп белгиленген.
Бирок, 2021-жылдын 24-декабрындагы № 338 токтом менен бекитилген Кыргыз Республикасынын Жаратылыш ресурстары, экология жана техникалык көзөмөл министрлигине караштуу Экологиялык жана техникалык көзөмөл кызматы жөнүндө жобого ылайык, Кызмат өзүнүн чөйрөсүндө төмөнкү объекттерде коопсуздук талаптарынын сакталышын белгиленген тартипте көзөмөлдөйт: табигый жана суюлтулган (пропан-бутан) газдарды ташуу, сактоо жана пайдалануу объекттери; суюк хлор жана аммиак, кычкылтек баллондорун куюучу станциялар; көмүр кычкыл газы, аргон, ацетилен, суутек станциялары; металлдарды газ жалын менен иштетүүчү станциялар; туруктуу орнотулган көтөрүүчү механизмдер; лифттер (майда жүк ташуучулардан тышкары); механикалаштырылган аттракциондор; эскалаторлор; фуникулерлор жана асма жүргүнчү жана жүк ташуучу жолдор.
Бул мамилелерди жөнгө салуудагы карама-каршылыктар 2023-жылдын 10-январында "Кооптуу өндүрүш объекттеринин өнөр жай коопсуздугу жөнүндө" Кыргыз Республикасынын Мыйзамына өзгөртүүлөр киргизилгенден кийин пайда болгон. Атап айтканда, мыйзамга "өнөр жайлык багыттагы" деген сөздөр кошулуп, лифттердин башка түрлөрүнө карата мамлекеттик көзөмөл жоголгон. Ошондой эле "аттракциондор" деген сөздөрдүн алып салынуусу аттракциондордун техникалык түзүлүштөрүнүн иштешине көзөмөлдүн жоголушуна алып келген.
Мындан улам, өнөр жай коопсуздугу жана техникалык жөнгө салуу чөйрөсүндөгү ченемдик укуктук актылардын талаптарына ылайык кооптуу өндүрүш объекттеринин жана техникалык түзүлүштөрдүн реестрине өнөр жайлык лифттерди жана аттракциондордун техникалык түзүлүштөрүн киргизүү үчүн юридикалык негиз жок.      
Азыркы учурда Кыргыз Республикасынын аймагында колдонулуп жаткан техникалык түзүлүштөрдүн 60-80% өздөрүнүн ченемдик ресурстарын жана иштөө мөөнөтүн түгөтүп бүттү. Бул объекттер калктын өмүрүнө жана ден соолугуна олуттуу коркунуч жаратууда. 
КМШ өлкөлөрүнүн өнөр жай коопсуздугу жаатындагы саясатын талдоонун негизинде, биз лифттер жана аттракциондор авариялардын жана кооптуу кырдаалдардын жогорку тобокелдигине байланыштуу бул мамлекеттерде кооптуу өндүрүштүк объекттердин катарына кирет деген жыйынтыкка келдик. 2014-жылдын 23-декабрында Москва шаарында Кыргыз Республикасынын ЕАЭБ жөнүндө 2014-жылдын 29-майындагы келишимге кошулуусу боюнча документке кол коюлган. Ошол эле күнү Жогорку Евразиялык экономикалык кеңеш бул чечимди бекиткен.
Мындан тышкары, Кыргыз Республикасынын Министрлер Кабинетинин 2021-жылдын 12-июнундагы №34 токтомуна ылайык, «ЕАЭБдин өнөр жай коопсуздугу боюнча техникалык регламенттеринин талаптарынын сакталышын мамлекеттик контролдоо (көзөмөл) жүргүзүү боюнча ыйгарым укуктуу органдар» жөнүндө, ЕАЭБдин өнөр жай коопсуздугу боюнча техникалык регламенттеринин талаптарын көзөмөлдөй турган органга төмөнкүлөр жүктөлөт:
- «Лифттердин коопсуздугу жөнүндө» Техникалык регламент (011/2011);  
- «Атракциондордун коопсуздугу жөнүндө» Техникалык регламент (038/2016). 
Кыргыз Республикасынын 2007-жылдын 25-майындагы №72 «Ишкердик субъекттерине текшерүү жүргүзүүнүн тартиби жөнүндө» Мыйзамынын 1-беренесинде: «Эгерде Кыргыз Республикасы катышуучусу болгон эл аралык келишим ушул Мыйзамга ылайык күчүнө кирген мыйзамда белгиленген тартипте ушул Мыйзамда каралган эрежелерден башка эрежелерди белгилесе, анда эл аралык келишимдин эрежелери колдонулат» деп белгиленген.
Жогоруда айтылгандардын негизинде, «Кооптуу өндүрүштүк объекттердин өнөр жай коопсуздугу жөнүндө» Кыргыз Республикасынын Мыйзамынын 5-беренесинин 1-пунктунун 3-пунктчасына тиешелүү өзгөртүүлөрдү киргизүү зарылчылыгы келип чыкты. Мында «Туруктуу орнотулган көтөрүүчү механизмдер, эскалаторлор, кабель вагондор, фуникулёрлор, лифттер өндүрүштүк максаттар үчүн пайдаланылат» деген сөздөрдөн «өндүрүштүк багыттагы» деген сөздөр алып салынып, «лифттер» деген сөздөн кийин «аттракциондор» деген сөз менен толукталсын..
[bookmark: _GoBack]Бул мыйзам долбоорун кабыл алуу менен мамлекет Кыргыз Республикасынын мыйзамдары жана ченемдик укуктук актыларынын ортосундагы карама-каршылыктарды жоюп, мамлекеттик нормаларды жана талаптарды ЕАЭБдин техникалык регламенттери менен шайкеш келтирет.
3. Боло турган социалдык, экономикалык, укуктук, укук коргоочулук, гендердик, экологиялык, коррупциялык натыйжалардын божомолдору
Аталган Кыргыз Республикасынын Мыйзамдын долбоорун кабыл алуу терс социалдык, экономикалык, укуктук, укук коргоочулук, гендердик, экологиялык, коррупциялык натыйжаларга алып келбейт.
4. Коомдук талкуунун жыйынтыктары жөнүндө маалымат
	“Кыргыз Республикасынын ченемдик укуктук актылары жөнүндө” Кыргыз Республикасынын Мыйзамынын 22-беренесине ылайык, Макулдашуунун мамлекеттик ички жол-жоболору жүргүзүлгөндөн кийин, Кыргыз Республикасынын Мыйзам долбоору Кыргыз Республикасынын ченемдик укуктук актыларынын долбоорлорун коомдук талкуулоонун бирдиктүү порталында жайгаштырылат.	
	5. Долбоордун мыйзамдарга шайкеш келишине талдоо жүргүзүү
Аталган мыйзамдын долбоору Кыргыз Республикасынын Конституциясына жана Кыргыз Республикасынын мыйзамдарына, ошондой эле Кыргыз Республикасы катышуучусу болуп эсептелген, белгиленген тартипте мыйзам тарабынан күчүнө кирген эл аралык келишимдерге каршы келбейт.
	6. Каржылоо зарылдыгы жөнүндө маалымат
	Аталган Кыргыз Республикасынын Мыйзамынын долбоорун кабыл алуу республикалык бюджеттен кошумча финансылык чыгымдарды талап кылбайт.
7. Жөнгө салуучулук  таасирин талдоо жөнүндө маалымат
Көрсөтүлгөн токтом долбоору ишкердик ишмердүүлүктү жөнгө салууга багытталбагандыктан, жөнгө салуучулук таасирин талдоо өткөрүүнү талап кылбайт. 

